ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                                                             2015 թվականի          N    –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի, «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 2-րդ մասի
Հայաuտանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին'' N 1515-Ն որոշման մեջ կատարել փոփոխություններ ` համաձայն N N 1 և 2  հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  


ՀԻՄՆԱՎՈՐՈՒՄ

Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին'' Հայաստանի Հանրապետության կառավարության որոշման նախագծի ընդունման 

Անհրաժեշտությունը

Հայաստանի Հանրապետության կառավարության 2014 թվականի դեկտեմբերի 15-ի N 1515-Ն որոշման մեջ փոփոխություններ կատարելու մասին”  Հայաստանի Հանրապետության Կառավարության որոշման նախագիծը մշակվել է «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 2-րդ մասին  համապատասխան:

Որոշման նախագծի ընդունման անհրաժեշտությունը պայմանավորված է 2015 թվականին մինչև 2 տարեկան երեխայի խնամքի նպաստի նշանակման և վճարման բնականոն գործընթացն ապահովելու հանգամանքով:
Ընթացիկ իրավիճակը և խնդիրները

ՀՀ 2015 թվականի պետական բյուջեի «Մինչև 2 տարեկան երեխայի խնամքի նպաստ» ծրագրով նախատեսվել է 2,419,000.0 հազար դրամ` յուրաքանչյուր եռամսյակ 604,800.0 հազար դրամ: 2015 թվականի առաջին եռամսյակի ընթացքում մինչև 2 տարեկան երեխայի խնամքի նպաստի փաստացի վճարումները կազմել են 776,808.0 հազար դրամ կամ 172,008.0 հազար դրամ ավել նախատեսվածից, որի վճարումն իրականացվել է երկրորդ եռամսյակի համար նախատեսված ֆինանսական միջոցների հաշվին: 2015 թվականի ապրիլ ամսվա հայտը կազմել է 280,800.0  հազար դրամ` նախատեսված միջին ամսական 201,600.0  հազար դրամի դիմաց: Սա նշանակում է, որ արդեն իսկ մայիս ամսվա վճարման ժամանակ կառաջանան խնդիրներ:

Եթե ընդունենք, որ 2015 թվականի երկրորդ եռամսյակի մայիս և հունիս ամիսների համար անհրաժեշտ կլինի նույնքան գումար, որքան ապրիլ ամսվա համար` 280,800.0  հազար դրամ, ապա համաձայն 2015 թվականի սահմանված եռամսյակային համամասնությունների` երկրորդ եռամսյակի ազատ ֆինանսական միջոցները կկազմի` 151,992.0 հազար դրամ /1,209,600.0-1,057,608.0/: Այսպիսով երկրորդ եռամսյակի համար պահանջվող լրացուցիչ միջոցների չափը կկազմի 409,608.0 հազար դրամ /2ամիս x 280,800.0 հազ.դրամ– 151,992.0 հազ.դրամ/: 

Տվյալ բնագավառում իրականացվող քաղաքականությունը

Հայաստանի Հանրապետությունում մինչև 2 տարեկան երեխայի խնամքի նպաստի հատկացման ապահովումն է:

Կարգավորման նպատակը և բնույթը

ՀՀ 2015 թվականի պետական բյուջեի «Աշխատանքային կենսաթոշակներ» ծախսային ծրագրից 409,608.0 հազար դրամը  2015 թվականի 2-րդ եռամսյակից 4-րդ եռամսյակ տեղափոխելու հանգամանքը պայամանավորված է տվյալ ժամանակահատվածում կենսաթոշակի իրավունք ունեցող անձիք /1664/ ժամանակավորապես Հանրապետությունից բացակայելու և կենսաթոշակները ժամանակին չստանալու հանգամանքով: 

Նախատեսվում է նշյալ անձանց չվճարած կենսաթոշակները վճարել 4-րդ եռամսյակում:

Վերոգրյալով պայմանավորված, առաջարկում ենք ՀՀ 2015 թվականի պետական բյուջեի «Աշխատանքային կենսաթոշակներ» ծրագրի 2-րդ եռամսյակի համար նախատեսված 56,406,732.6 հազար դրամից 409,608.0 հազար դրամը  տեղափոխել նույն ծրագրի 4-րդ եռամսյակ, իսկ «Մինչև 2 տարեկան երեխայի խնամքի նպաստ» ծրագրով 4-րդ եռամսյակի համար նախատեսված 604,800.0 հազար դրամից 409,608.0 հազար դրամը  տեղափոխել նույն ծրագրի 2-րդ եռամսյակ:

Առաջարկում ենք կատարել համապատասխան փոփոխություններ նաև «Կենսաթոշակային ապահովության, Ծերության, հաշմանդամության, կերակրողին կորցնելու դեպքում նպաստների, պարգևավճարների, պատվովճարների և այլ ծրագրերի վճարման հետ կապված ծառայություններ» և «Մինչև 2 տարեկան երեխայի խնամքի նպաստի վճարման հետ կապված ծառայություններ» ծրագրերի գծով, հաշվի առնելով, որ վճարման ծառայությունները հանդիսանում են նշված ծրագրեի բաղկացուցիչ մասը:

Միաժամանակ հաշվի առնելով, որ աշխատանքային կենսաթոշակների վճարման ծառայությունները նախատեսվել է 1 տոկոս, իսկ մինչև 2 տարեկան երեխայի խնամքի նպաստի վճարման ծառայությունները 1,2 տոկոս, ապա առաջարկում ենք եռամսյակային փոփոխությունները կատարել 1 տոկոսի չափով, իսկ մնացած 0,2 տոկոսի վերաբերյալ անհրաժեշտության դեպքում, առաջարկություններ կներկայացնենք ընթացիկ տարվա ընթացքում:


Ակնկալվող արդյունքը

Մինչև 2015 թվականին Հայաստանի Հանրապետությունում միչև 2 տարեկան երեխայի խնամքի նպաստի հատկացման բնականոն գործընթացի ապահովումն է: 

Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության և աշխատակազմի ֆինանսատնտեսագիտական և հաշվապահական հաշվառման և սոցիալական աջակցության վարչությունների համապատասխան մասնագետները:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին»' Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
« Հայաստանի Հանրապետության կառավարության 2014 թվականի դեկտեմբերի 19-ի N 1515-Ն որոշման մեջ փոփոխություններ կատարելու մասին» 
 Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
« Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին»' Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ - ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին»ՀՀ Կառավարության որոշման նախագծի վերաբերյալ ՀՀ ֆինանսների նախարարի  դիտողությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	
	ՀՀ ֆինանսների նախարար                    (2015թ. մայիսի 18-ի N 01/83-1/12326-15
	ՀՀ ֆինանսների նախարարությունը Ձեր ս. թ. մայիսի 15-ի N ԱԱ/ԱրՄ-2/4172-15 գրությամբ ներկայացված «Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:


	








